
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2017 թ. N ____-Ա


ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ  ՄԱՍԻՆ


           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները և Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 3-րդ ենթակետով, 5-րդ և 6.2-րդ կետերով սահմանված դրույթները` Հայաստանի Հանրապետության կառավարությունը   ո ր ո շ ու մ է.
1. Հայաստանի Հանրապետության սեփականություն հանդիսացող <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված Երևան քաղաքի Արշակունյաց 2ա հասցեում գտնվող  շենքի տեխնիկական հարկից 8 056 000 ՀՀ  դրամ գնահատված  արժեքով 76.4 քառ. մետր մակերեսով տարածքը (այսուհետ՝ տարածք) 5 /հինգ/ տարի ժամկետով անհատույց օգտագործման իրավունքով հանձնել <Արտ Սոսե> մշակութային հասարակական կազմակերպությանը /այսուհետ՝ կազմակերպությանը/` (գտնվելու վայրը՝ Հովնաթան 12 փող. /Տ/ 71, Մալաթիա-Սեբաստիա 0032 Երևան, Հայաստան)՝ իր կողմից ներկայացրած ծրագրով նախատեսված աշխատանքների իրականացման նպատակով: 
[bookmark: _GoBack] 	2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում Կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ` պայմանագիր)` դրանում սահմանելով, որ. 
1) Կազմակերպությունն իր կողմից ներկայացրած ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
2) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման կազմակերպության միջոցների հաշվին:





ՏԵ Ղ Ե Կ Ա Ն Ք
<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ  ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Համաձայն ՀՀ կառավարության 03.09.2010թ. թիվ 1119-Ա որոշման Երևան քաղաքի Արշակունյաց 2ա հասցեում գտնվող շենքի տեխնիկական հարկից 76.4 քառ.մետր մակերեսով տարածք անհատույց օգտագործման իրավունքով 5 տարի ժամկետով հատկացվել է գեղանկարիչ Նիկոլ Աղաբաբյանին: 
Հաշվի առնելով, որ գեղանկարիչ Նիկոլ Աղաբաբյանի կողմից 2016 թվականին ստեղծվել է <Արտ Սոսե> մշակութային հասարակական կազմակերպությունը, Նիկոլ Աղաբաբյանը՝ որպես նշված կազմակերպության նախագահ, դիմել է ՀՀ կառավարությանն առընթեր պետական գույքի կառավարման վարչություն՝ Երևան քաղաքի Արշակունյաց 2ա հասցեում գտնվող շենքի տեխնիկական հարկի իր կողմից որպես արվեստանոց օգտագործվող տարածքը <Արտ Սոսե> մշակութային հասարակական կազմակերպությանն անհատույց օգտագործման իրավունքով տրամադրելու խնդրանքով՝ միաժամանակ ներկայացնելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված ծրագրի օրինակելի ձևին համապատասխանող ծրագիր, որը համապատասխանում է Հայաստանի Հանրապետության կառավարության ծրագրում ամրագրված պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը՝ մշակույթի զարգացմանն ուղղված ոլորտում:
Համաձայն <Արտ Սոսե> մշակութային հասարակական կազմակերպության կողմից ներկայացված գործարար ծրագրի կազմակերպության նպատակն է կրթել երիտասարդ սերնդին՝ տալով նրանց նկարչական մասնագիտական հմտություններ, անցկացնել վարպետաց բաց դասեր, հայտնաբերել տաղանդավոր երիտասարդներին, օժանդակել նրանց տաղանդի բացահայտմանն ու անհրաժեշտ պայմաններ ստեղծել կայացման համար՝ տրամադրելով ստեղծագործելու համար անհրաժեշտ տարածք, հատուկ ուշադրություն դարձնել մարզային երիտասարդությանը, կազմակերպել ցուցահանդեսներ և այլն:
Հաշվի առնելով վերը նշվածը, ՀՀ կառավարությանն առընթեր պետական գույքի կառավարման վարչությունը մշակել է <Անհատույց օգտագործման իրավունքով տարածք հանձնելու մասին> ՀՀ կառավարության որոշման նախագիծը, համաձայն որի գեղանկարիչ Նիկոլ Աղաբաբյանի կողմից դեռևս 2010 թվականից որպես արվեստանոց օգտագործվող Երևան քաղաքի Արշակունյաց 2ա հասցեում գտնվող շենքի տեխնիկական հարկի 76.4 քառ.մետր մակերեսով տարածքը 5 տարի ժամկետով անհատույց օգտագործման իրավունքով կտրամադրվի <Արտ Սոսե> մշակութային հասարակական կազմակերպությանը:






ՏԵՂԵԿԱՆՔ
Այլ իրավական ակտերրրում կատարվող փոփոխությունների կամ լրացումների վերաբերյալ

<Անհատույց օգտագործման իրավունքով տարածք հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

<Անհատույց օգտագործման իրավունքով տարածք հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:


















ՏԵՂԵԿԱՆՔ
<Անհատույց օգտագործման իրավունքով տարածք հանձնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	

Եզրակացություն
	Կատարված փոփոխությունները

ՀՀ ֆինանսների նախարարություն             03.11.2017թ.    
 թիվ  01/9-5/20076-17














ՀՀ կառավարությանն առընթեր
 անշարժ գույքի կադաստրի
 պետական  կոմիտե
01.11.2017թ.
թիվ ԱՄ/6764-17






ՀՀ արդարադատության նախարարություն 07.12.2017թ.       թիվ 01/14/22010-17











	

1. Որոշման նախագծի վերաբերյալ առարկություն չկա՝ պայմանով, որ Երևան քաղաքի Արշակունյաց 2ա հասցեում գտնվող շենքի տեխնիկական հարկից 76.4 քառ.մետր մակերեսով տարածքը <Արտ Սոսե> մշակութային հասարակական կազմակերպությանն անհատույց օգտագործման իրավունքով տրամադրումը դիտարկվել է պետական գույքի արդյունավետ կառավարման համատեքստում:







1. Որոշման նախագծի վերաբերյալ առաջարկություններ  և առարկություններ չկան






1. Որոշման նախագիծը համապատասխանում է ՀՀ օրենսդրության պահանջներին:







	



Երևան քաղաքի Արշակունյաց 2ա հասցեում գտնվող շենքի տեխնիկական հարկից 76.4 քառ.մետր մակերեսով տարածքը <Արտ Սոսե> մշակութային հասարակական կազմակերպությանն անհատույց օգտագործման իրավունքով տրամադրումը դիտարկվել է պետական գույքի արդյունավետ կառավարման համատեքստում:

































	




















































